
Кеңес Одағы жылдарында Жыныс ата ауылында бастауыш мектеп 

болған. 1991 жылы Таукент поселкесі жаңадан құрылып, орыс – қазақ 

мектебі бой көтеруіне байланысты бастауыш мектеп жабылып қалған. 

Қазақстан Республикасы өз алдына Тәуелсіз мемлекет болып жариялан-

ғаннан кейін, өндіріс орындары көптеп ашылып, тұрғындар саны көбейіп, 

мектепке, балабақшаға деген мұқтаждық арта түсті. Жыныс ата ауылы 

Таукент кентінен 2,5 км қашықтықта орналасқандықтан, қыстың аязы, күздің 

ызғары, көктемнің жауыны, желі мен боранында оқушылардың қатынап 

оқуына үлкен қиындықтар туғызды. Оқушыларды тасымалдайтын арнайы 

көліктің болмауы, жол ережесінің сақталмауы т.б. қиындықтарды ескере 

келіп, ауыл тұрғындарының өтініштерін қанағаттандыру мақсатында Жыныс 

ата ауылындағы монша ғимараты қайта жөндеуден өткізіп, мектеп жайына 

арналып ыңғайластырылды. 

2001 – 2002 оқу жылының 1 қыркүйегінде Оңтүстік Қазақстан облысы 

әкімдігінің 16 тамыздағы №143 қаулысымен жеті жылдық «Жыныс» негізгі 

мектебі болып ашылды. Алғашқы кезде 102 оқушы білім алып, 35 мұғалім 

жұмыс жасады.  

2002 жылдың 17 маусымдағы Қазақстан Республикасы Үкіметінің №663 

қаулысымен Созақ ауданы, Таукент округіндегі «Жыныс» негізгі мектебі 

тоғыз жылдық орталау мектепке ауыстырылып, оған дарынды домбырашы,        

әйгілі күйші, композитор Сүгір Әліұлы есімі берілді. 

2002 – 2003 оқу жылында төрт сынып бөлмесі қосымша салынып, 

сынып саны сегізге жетті, ал бала саны 344-ке көбейіп, үш аусымда оқитын 

мектепке айналды. Дегенмен мектепте спорт және акт залдары, шебер-

ханалар, асхана жайдың тарлығына байланысты қарастырылмаған болатын.  

Осы жылдар аралығында, яғни 2001 – 2006 жылдары мектеп директоры 

қызметін Боранбаев Жарылқасын атқарды.  

2006 жылдың ақпанында мектеп директоры болып Өтеш Балдырған 

Қасымбекқызы тағайындалды.  

2008 – 2009 оқу жылының екінші жартысынан бастап, Сүгір Әліұлы 

атындағы орталау мектебі «Негізгі орта мектеп» болып өзгертілді.  

Қазақстан Республикасының Тұңғыш президенті Н.Ә.Назарбаевтың 

Қазақстан халқына Жолдауында көрсетілген «100 мектеп, 100 аурухана» 

бағдарламасына сәйкес, 2009 жылдың 1 қыркүйегінде Сүгір Әліұлы 

атындағы негізгі орта мектебі 300 орындық жаңа ғимартақа көшірілді. 

Жаңа мектеп ғимаратында 22 оқу кабинеті, акт және спорт залдары мен 

асхана, кітапхана, медициналық кабинет және 4 шеберхана, арнайы 

жабдықталған биология, химия және мультимедиа, 2 компьютер кабинеттері 

бар.  

Бірақ 2002-2010 жылдар аралығында 9 сыныпты бітірген оқушылар            

11 жылдық білім алулары үшін І.Кеңесбаев жалпы орта мектебіне Жыныс 

ауылынан қатынап оқыды. Мектепішілік жалпы ата – аналар жиналысында 

ең басты мәселе мектепті жалпы орта мектепке ауыстыру жөнінде болды. 

Оқушылардың Таукент кентіне қатынап оқуларына ауа – райының қолайсыз 

күндері мен арнайы тасымалдайтын көліктің болмау себептері көп кедергі 

жасады. Осылайша ауыл қариялары мен ата – аналардың аудан әкімдігіне 



жазған хаттарына байланысты 2012 жылдың 31 шілдесінде ОҚО Әділет 

департаменті, Әділет басқармасының №171-1958-13 ММ тіркеу нөмеріне 

байланысты «Сүгір Әліұлы атындағы жалпы орта мектебі» коммуналдық 

мемлекеттік мекемесіне ауыстырылып, 11 жылдық мектепке айналды.  

2012 жылдың желтоқсан айына дейінгі аудан әкімдігінің зейнеткерлік 

жасқа шығуына байланысты жасалған келісім шартының аяқталуына 

байланысты Өтеш Балдырған Қасымбекқызы мектеп директоры  

қызметінен босатылды. 2013 жылдың қаңтар айынан бастап 2019 жылдың 

желтоқсан айы аралығында мектеп директоры қызметін Момбекова Гүлжан 

Төлегенқызы атқарды.  

2020 жылдың ақпан айынан бастап мектеп директоры болып 

Алшынбеков Айдархан Мұратұлы тағайындалып, қызмет атқарып келеді. 

Қазіргі таңда Сүгір Әліұлы атындағы жалпы орта мектебінде 1 – 11 

сыныптар аралығында 593 оқушы, ал МАД топтарында 47 бала сапалы білім 

мен саналы тәрбие алуда. Бұл бағытта 91 жоғары білімді педагог жұмыс 

жасап келеді.  

Мектеп ұстаздары мен оқушылары облыс, республика, халықаралық 

деңгейде ұйымдастырылған сайыстар мен олимпиадаларға қатысып, түрлі 

орындардан көрініп келеді. Атап айтқанда, облыс деңгейіндегі «Ақберен» 

байқауы, кіші ғылыми жобалар сайысы, «Зерде» ғылыми жобалар байқауы, 

республикалық «Самұрық» математикалық зияткерлік сайысы, «Ақбота» 

интеллектуалдық марафоны, «Алтын ұрпақ», «IQanat», «Мың бала» 

зияткерлік олимпиадалары,  халықаралық «Золотое руно» байқауы, «British 

Bulldog» конкурсы, Информатика пәні бойынша «Bebras» конкурсы, 

Республикалық «Жұлдызға жол» байқауы, Балалар шығармашылығына 

арналған аймақтық «Ақ көгершін» конкурсы, «Фариза, Фаризажан, 

Фариза қыз», «Ұлы дала ұрпағы» республикалық байқауы, халықаралық 

«Мириады открытий», «Art  Baiterek» конкурстары, «Мектеп лигасы» 

секілді шараларға қатысқан оқушыларымыз жүлделі орындардан көрініп 

келеді. 

 

 


